
 Ketiadaan Yuhana di rumah, dan terlambatnya kembali

ke rumah membimbangkan hati anak perempuannya Rafqah, ia

mendesak abangnya Yunus supaya keluar untuk mencari

ke mana perginya si ayah sebelum terbenam matahari, kerana

beliau telah keluar dari rumah sejak fajar pagi itu dan

telah berjanji akan kembali sebelum tengah hari.

 Bersama dengan dua beradik di rumah itu, ayah 

saudaranya Yusuf yang segera mentenangkan hati anak gadis

itu dengan berkata:

 “Bapamu Yuhana ialah anak desa ini, dan berkawan

baik dengan semua penduduk desa ini, apakah yang dikhuatirkan

pada dirinya. Ia baik dengan semua orang Islam maupun

orang Masihi (Nasrani), begitu juga dengan orang-orang

bangsa Arab, Turki maupun bangsa Tatar. Tunggulah

sebentar lagi dengan tenang, tentulah ia akan kembali”

 Yunus abang kepada gadis itu pula berkata:

 “Ayah tadi keluar di masa hujan gerimis,

dan hujan itu semakin lama semakin lebat tentu ia

akan lama berteduh di sesuatu tempat dan kalau terhalang segala

kerja yang dilakukannya itu, bukanlah ayah seorang, tentu ia

bersama rakan-rakannya yang lain. Kerana itu tidak perlu kita

khuatirkan, benar seperti kata Pak Cik Yusuf, kita

tunggulah tak lama lagi tentulah ia pulang…….”

 Rafqah tidak puas hati mendengar jawapan-jawapan itu,

lalu ia berkata:

 “Benar kata Pak Cik dan abang itu, tetapi mungkin

berlaku sesuatu yang tidak diingini kepada ayah kita…..

tidakkah pernah kita dengar beberapa kejadian kejam telah 

dilakukan oleh orang-orang Tatar itu kepada orang-orang kita

di negeri lain, mungkin esok atau lusa negeri kita

ini akan penuh dengan peristiwa-peristiwa kejam yang dilakukan oleh

orang-orang Tatar itu, seperti yang pernah dilakukan oleh

mereka itu di negeri-negeri Halab1, Damsyik, dan lain-lainnya, yang

telah dihancur leburkan dan harta benda orang-orang negeri itu

dirompak dan disamun.

 Demikianlah tiga beranak itu memperkatakan sesuatu

yang menjadi kekhuatiran hati masing-masing, mereka itu dalam

sebuah rumah kecil yang terletak di antara batu-batu besar

di sebuah tempat di Beirut. Mereka mengelilingi api pendiangan

sambil memanaskan badan dan menunggu-nunggu kepulangan tuan

rumah yang dikasihi oleh seluruh keluarga.

         *       *       *

 Yuhana pada hari hujan yang bercuaca muram itu

telah pergi ke sebuah masjid MƗPLµ�DO�NDEƯU di Beirut untuk 

menjumpai imamnya iaitu seorang sahabat lamanya, kemudian

pergi menjumpai wali kota yang menjadi ketua di daerah

itu yang juga seorang sahabat lamanya.

 Adakah perjumpaan segi tiga itu kerana membincangkan

kedudukan negeri mereka, dalam kancah peperangan yang sedang

berlaku di sekeliling negeri mereka, dan bagaimana niat orang-orang

(Dari buah tangan Habib Jamati)

1 Merujuk kepada Aleppo.


